
um frv. til laga um viðauka við lög nr. 11, 31. júlí 1907 um breyting á lögum 
nr. 10, 13. apríl 1894 um útflutningsgjald.

Frá Sjávarútvegsnefndinni.

Frumvarp þetta er fyrst borið upp í háttv. neðri deild af fjárlaganefnd- 
inni þar, og eru tildrög málsins þessi.

Með lögum 4. nóv. 1881 um útflutningsgjald af fiski og lýsi var lagt út- 
flutningsgjald á hverja síldartunnu (108 pt.) 25 aura, en með lögum nr. 10, 13. 

apríl 1894 var það gjald aftur lækkað í 20 aura á bverja tunnu (120 pt.).

En þá er síldarútvegur útlendinga hjer við land fór stór vaxandi kring- 

um 1905 og þar á eftir, þá var gjaldið með lögum nr. 11, 1907 hækkað upp í 
50 aura á hveija tunnu (108— 120 pt.). Tilgangurinn var þó ekki sá, að íþyngja 

innlendum sildveiðam önnum, og var því ákveðið jafnframt í söm u lögum, að 
10% af gjaldinu skyldi renna í fiskiveiðasjóð, og varið til eflingar innlendum  

síldarútveg, og með lögum nr. 18, 11. júlí 1911 var nánara tiltekið, a'ð styrk 
þessum skyldi úthluta til útgerða síldveiðiskipa, og síðan hafa þá útgerðarmenn- 
irnir sjálfir notið væntanlega allrar hækkunarinnar, sem kom á útveg þeirra með 

því, að fá 10% einnig af gjaldinu af afla útlendinga. Hefir þannig verið útbýtt 

til þeirra samkvæmt skýrslu á þingskj. 291 árið 1911 kr. 7926,13, 1912 kr. 6169,65 
og 1913 kr. 9549,31.

Nú eiga innlendir síldveiðam enn allmjög í vök að verjast fyrir ágangi 
útlendra veiðiskipa í landhelgi um síldveiðitímann, og hefir sá siður verið upp 

tekinn á Norðurlandi, sem víðar, að halda uppi vörn gegn yfirgangi þeirra með 
vjelbátum, sem til þess eru gerðir út, og er sú útgerð ærið kostnaðarsöm, þar 
sem bátar þessir geta litla aðra atvinnu stundað, ef vörnin á að vera í lagi.

Hefir þessi vörn, sem kunnugt er, verið styrkt með fjárveitingu í fjárlög- 
um. En upphæð sú, er fiskiQelag Norðlendinga nú fór fram á í þessu skyni, 

var svo há, að háttv. fjárlaganefnd neðri deildar sá sjer ekki fært, að hækka svo 
mjög þennan gjaldlið fjárlaganna, þó að hún kannist við, að m álið væri nauð- 

synjamál. Leit hún svo á, að sá tíundi hluti útflutningsgjaldsins, sem ætlaður 

var til efiingar innlendum sildveiðum , gæti ekki á annan hátt betur náð þeim 
tilgangi sinum, heldur en með því, að honum væri varið til landhelgisvarnarinnar, 

þar sem lítið munaði hverja útgerð um að útbýta honum , og kom því, sem áður 
er á minst, fram með þetta frumvarp sitt.

En undir meðferð málsins í háttv. neðri deild hefir þó sú breyting orðið 
á hinu upphaflega frumvarpi, að einungis helmingur styrksins gangi til varnar- 
innar, en hinum helmingnum verði sem áður útbýtt, með þvi að sanngjarnt hefir 
ekki þótt, að kippa öllum styrknum af útgerðarmönnum. En af því leiðir aftur 
að meiri styrk verður að ætla í fjárlögum til varnarinnar.

Vjer erum sammála háttv. fjárlaganefnd neðri deildar, að eins og á stend- 
ur verði tæpast annað gert meira til eflingar innlendri síldveiði en að verja land- 
helgina fyrir ásókn útlendinga, og teldum því æskilegast að hinn umræddi tíundi 
hluti útflutningsgjaldsins gengi til þess óskiftur, en eftir atvikum viljum vjer þó 
ekki koma fram með breytingartillögu til að færa frumvarpið í hið upphaflega

íorm, þar sem vjer játum, að ekki sje ósanngjarnt, að útgerðarmenn haldi nokkr- 

um hluta styrksins, sem þeir þá geta varið til framlags af sinni hálfu til móts 

við fjárlagastyrkinn eftir ákvæði fjárlaganna.
Af þessum sanngirnisástæðum viljum vjer þá leggja til, að frumvarpið sje 

samþykkt óbreytt, þótt það hefði það í för með sjer, að hækka yrði nokkuð í 
fjárlögum styrkinn til landhelgiseftirlits, til að geta fullnægt þeim þörfum, sem nú 

eru fyrir hendi, en því atriði viljum vjer skjóta til háttv. fjárlaganefndar.

Efri deild Aldingis, 25. ágúst 1915.

Sigurður Stefánsson, Kristinn Daníelsson,
formaður. skrifari og framsögum.

Hákon J. Kristófersson.

